
SUNDAY

1
Jesu suahna mun na thei lai hiam? Bethlehem 
hi. Tukal a i tangthu ding pen Jesu suah ma 
sawtpi lai a Bethlehem a teeng innkuan khat 

tangthu hi. Amau innkuan bangzah pha in amau minte 
uh na thei hiam? Ruth 1:1, 2. 

Amau Bethlehem ah a ten laitak un, amau omna 
Israel gam-ah kial a tung hi. Kial tung cih ciangin 
annek ding kicing omlo cihna hi. Banghang? An hoih 
nadingin guah zulo hi. Banghang guah a kicingin zu lo 
hiam? Pasian in Israel mite a thupha piak nop 
zah in a piak theihlohna hang hi. Banghang 
in thupha pia theilo hiam? Banghang hiam 
cihleh amaute in Pasian Thupiak Sawmte 
zui dinga Pasian’ huhna a nget ding sangin 
Canaan mite banga gamtat ding teel uh hi. 

Elimelech le Naomi in Moab khua ahi 
tai 75 kigamlatna mun-ah an tampi om cih 
hong thei uh hi. Moab mite pen Abraham a 
zui Lot i innkuan sung pan ahih lam uh na 
thei lai hiam? Amau milim te bia uh hi; ahih 
hang midangte bangin amau’ gal hi denlo 
uh hi. Moses in Israel mite kiangah amaute 
tawh kido loh ding cih gen khin hi. Tu in hih 
innkuante in kial a bei dong Moab khua ah 
teeng dingin kithawi uh hi.

Elimelech te innkuan Moab ah a kituah 
khit uh ciang bang piang hiam? Aneu 3, 4.

A dahhuai thu tampi piang zaw hi. Moab 
ah a kituah khin innkuante lak-ah khat guak 
a cianlai pen kua hiam? Aneu 5.

Tu in Naomi leh a mo nihte bek om ta hi. Amaute 
in bang hih ding uh hiam?

NGAIHSUN-IN: Mi tampite in a itte uh a sih 
ciangin Pasian’ thuaksak bangin ki-ngaihsun hi. 

Naomi in zong tuaci ngaihsut hi. Tua pen ahi mah hiam? 
Hilo hi, Satan in tuaci ngaihsut dingin hong deih hi.

MONDAY

2
Elimelech leh a innkuan pihte Israel pan Moab 
ah hong ki tuah zawh uh kum sawm bang pai ta 
hi. Moab ah hong kituah laitak un mi 4 pha uh 

a, tu in Naomi bek nungta lai hi.
Naomi pen a thunuam leh itna nei teeknu khat hi 

in, Ruth leh a monu Orpah in zui lai ahih manin lung-
dam mahmah hi. Bethlehem a a inn uh leh a leitang 
neihte uh hong ngaihsut kik ciangin amah in bang sep 
sawm hiam? Ruth 1:6, 7.

Naomi leh a mote gel ki-it mahmah uh-a, om 
khawm nuam mahmah uh hi. Ahih hangin Naomi in 
Ruth le Orpah te a gam vuah ciahkik le uh hoih ding 
hi, ci hi. Tua hileh amau pasal neikik in innkuan nuam 
suak thei ding uh hi. Tua thu a mote kiangah a gen 
ciangin amaute’n bangcih uh hiam? Aneu 8, 9.

Naomi in ahih 
theih zahin amau 
ading a hoihpen 
ding ci-in a gam 
vuah ciahkik ding a 
sawl hangin a mote 
nih in amah nusia 
nuamlo uh hi. A 
tawpna ah bang thu 
piang hiam? Aneu 
14, 15.

A tawpna ah 
Orpah in a khankh-
iatna Moab gam 
ah ciahkik dingin 
hong khentat ta hi. 
Ahi zongin Ruth in 
a maan Pasian thu 
thei khin hi. Pasian 
tung leh Naomi 
tungah a nuntak lai 

Na mite keima mite hi dinga, na Pasian 
keima Pasian hi ding hi. Ruth 1:16
Your people shall be my people, and your 
God, my God. Ruth 1:16

teng cihtak paisuak ding hong teel zaw hi. Naomi tung 
ah a gen thu in Lai Siangtho sungah kammal hoihpen 
khat ahi hi. Aneu 16, 17.

Ruth in a citak, itna nei numei khat hi. Naomi in 
lungdamkoh ding bek nei hi. Ruth in a 
lungsim kheel lo ding cih a theih ciangin 
bangmah gen nawnlo hi. Aneu 18.

NGAIHSUN-IN: Kua zaw in thu 
hoihpen teel hiam? Ruth in Naomi 

a it hangin a theih ngei khat bek omna gam 
dang ah teen ding a baih diam? Pasian itna 
le muanna in kilamdanna a omsak diam? 
Tua in kilamdanna a omsak den mah hiam?

TUESDAY

3
Moab pan Bethlehem ah pai Ruth 
le Naomi lamkal ah sawt kha ding uh hi. Tua 
mun a tun uh ciangin tua thu thak kizel mang  

pah hi. Naomi’ lawm luite in amah tawh kimuh ding 
lawp mahmah uh hi. Ruth 1:19

Naomi in a monu amah tawh teengkhawm ding 
cih a lawmte a theihsak ciangin Ruth pen mi thupi 
mahmah in ngaihsun kha ding uh hi. Tua leh Naomi in 
Betlehem ah teen ding pen tu ma kum sawm lai tawh 
bang kilamdang ding cih a ngaisut kawmin bangci 
hiam? Aneu 20, 21.

Naomi cih min a khiatna in “Lungnuam” cihna hi a 
Mara in “Kha” cihna hi. Pasian in amah gim thuaksak 
lo hi, cih ding pen Naomi in up hak a sa hiam?

Kialpi veng khin ta in ante lo ah piangkik ta hi. 
Bethlehem ah Naomi le Ruth te a tun uh ciangin mite 
in bang na ciing uh hiam? Aneu 22.

Ruth pen thadah lo hi. Amah in Naomi kiangah 
bang hih theih ding cih a dong hiam? Ruth 2:2, 3.

Sawtpi lai in, Pasian in a piak thukham khat in, mite 
in buh a kaihkhop uh 
ciangin, a khopkhak loh 
uh leh buh-atte’n a kiat-
suahte pen mi-zawngte 
laak theih dingin nusiat 
ding cih ahi hi. Mi-
zawngte in tua an kiate 
va kaikhawm thei uh 
hi. Tua in ansang-tawm 
kici hi. 

Boaz in an la nasem-
te kiangah a pai cian-
gin Ruth in lo sungah 
ansang-tawm a om mu 
in hopih hi. Aneu 5-9.

Boaz in Ruth thu za 

khin hi. Naomi tawh a kinai lam thei ahih manin ama 
thu theih beh nuam hi. Tua khit ciangin amah in bang 
gen hiam? Aneu 11-17.

Tua ni tawntung Ruth in na nakpi in sem hi, a 
nitak ciangin 
pound sawm thum 
a gik buh inn ah a 
ciahpih hi. Naomi 
tungah a piang-
teng gen ding a 
ngaklah mahmah 
hi. A gen khit 
ciangin Naomi a 
lungdamna khitui 
luang kha ding hi. 
Aneu 20.

NGAIHSUN-IN: Pasian in a it lai hiam cih thu 
Naomi in lunghimawh lai dingin na um hiam? 

Pasian in hong it mah hiam cih muangmawh ngei kei in. 
Bangbang a piang zongin Amah in hong it hi.

WEDNESDAY

4
An lak hun sung tawntung, Ruth in na nakpi in 
sem hi. Tu in amaute gel in nek ding a kicinloh 
ding lunghihmawhna nei nawn lo uh hi. Naomi 

in an ahi lo adang a ngaihsut khat om hi. Boaz thu 
ngaihsun hi, amel hoihsa mahmah hi. Amah in Ruth 
tungah thu nuam mahmah hi. Naomi’ pasal tawh zong  
a kinai khat ahi hi.

Naomi a sih khit ciangin Ruth bangci om ding cih 
hong ngaihsut kawm in, Pasian in a bawl thukham 
khat hong ngaihsun hi. Tua thukham in, papi khat ta 
pa neilo in a cih ciangin, tua pa kinaipih khat in tua 
meigong pen tenpih thei hi, cih a hi hi.

Tua hileh, tua a sipa’ leitang neihsa a innkuante mah 
in ngah dinga, midangte huhna kisam in omlo 
ding uh hi. Tua bek thamlo in, tua leitang zong 
a beh sung mah ah omlai ding hi.

Naomi in hih bang thu-teng hong ngaih-
sun hi. Amah in zong geelna khat hong nei 
in Ruth kiangah a ko hi. Tua geelna in bang 
hiam? Ruth in a thukimpih hiam? Ruth 3:1-5.

Naomi i geelna pen ei adingin lamdang 
kha ding hi, ahi zongin tua hun lai-in kilawm 
hi. Ruth in amau innkuan sungah leitang kep 
theih nading leh a huh nop nak aleh amah 
tenpih dinga a gen ahih lam Boaz in hong 
theikhia hi. Tua hikei leh a innkuan min uh sia 
ding hi, banghang hiam cihleh Naomi in tu-
le-ta neilo ahih manin a leitang uh midangte 
tungah kipia ding hi.

NGAIHSUN-IN: Mikhat a na kep ding huhna, 
ahihkeh tua hilo in a kihuh kei leh a taan ding 

mi khat huhna pen tatkhiatna kici hi. Boaz in Ruth le 
Naomi adingin ahih nuam ding hiam? I en 
ding hi. 

THURSDAY

5
Ruth in Naomi muangin, ama gendan 
lianin mang pah hi. Amah kisil in, 
puan hoihpenpen silh a, tua khit 

ciangin Boaz’ buhcilna, buhte lawnto in 
huih-mutna tawh a siteng a kizap siangna, 
ah a pai hi. Boaz in nitak an ne dinga, tua 
khit ciangin a buhcilna gei mah-ah ihmu 
ding hi.

Boaz muh loh kal in Ruth in a lupna en dingin a 
pai hi. A ihmut lam a theih ciangin Ruth in bang hih 
hiam? Ruth 3:7.

Boaz in sun sungteng na nakpi in a sep khit ciangin 
ihmu hiding hi. Tua zan ciangin a khe nuai ah a lum 
khat om cih hong thei hi. Aneu 8, 9.

Boaz in thakhat-in Ruth i a gennop pen thei pah a, 
Naomi i sawl dan lian-a ahih hiding hi, ci-in a um hi. 
Tua thu a ngaihsut nangin sawtpi ngak in na um hiam? 
Aneu 10, 11.

Boaz in Ruth tenpih dingin na geel khin kha ding 
hi. Ahih hangin Boaz in amah sangin Naomi tawh 
kinai zaw mi thei in, tua in Ruth a tenpih ding kilawm 
zaw cih thei hi. Aneu 12, 13.

Sun khuavak ma in, Boaz in Naomi ading buh let-
song pia-in Ruth ciahkhia sak hi.

Naomi in bang thu-teng piang cih pen thei nuam 
mahmah hi. Ruth in a gen khit ciangin, amah in bang 
ci hiam? Aneu 18.

NGAIHSUN-IN: Naomi pen Ruth adingin nu 
taktak mah tawh kibang hi. Ruth in khangcingsa 

ahih hangin, Naomi i gen bangbang amah in hoihtak in 
mang hi. Thukham bangzahna a zui ahi tam?

FRIDAY

6
Naomi in tua ni-in Boaz in hih ding cih a gen 
pen a maan mah hiam? Ruth 4:1, 2. Boaz in tua 
lei-tang tat ding a kisapna thu a meltheih 

tanaupa a gen ciangin, a tanaupa in tat dingin gen pah 
hi. Amah in Ruth tenpih-in a tapa leitang piak ding vai 
a kigen ahih lam thei lo hi.  Tua ahih manin, Boaz in 
tua thu a gen ciangin amah in bangci dawnkik hiam? 
Aneu 6.

Tua khit ciangin Boaz in a lawp-huai pawi bawl hi. 
Tua in a thupi mahmah laidalte tungah min gelhna 
tawh kibang hi. Aneu 7-9 ah sim in. 

Upate leh mi khempeuh in en uh a, tu a kipan-in 
leitang pen Boaz aa hita hi, cih thukim ciat uh hi. Tua 
ban-ah, Baoz in Ruth tenpih ding cih zong amaute in 

theihpih uh hi. 
Aneu 10-12.

Ruth in a ta 
masa a neih cian-
gin, amin dingin 
Obed a phuak hi. 
Bethlehem a om 
numeite in a lawm 
it mahmah Naomi 
tawh nuamin, 
lungdamkhawm 
uh hi. Amaute in 

bang gen uh-a, Naomi in bang hih kha hiam? Aneu 
14-16.

Naupang Obed hong khangto in Kumpi David i 
pu suak ding cih kuamah in theilo hi. Amah in leitung 
ah a teeng ngeite lak ah a thupi penpen Mipa i pianna 
pupi zong ahi hi. Tua Mipa pen Boaz in Naomi’ leitang 
a tatkikna Beth-
lehem khuaneu 
sung mah panin 
a hong suakkhia 
ding hi. Tua 
in kua hi ding 
hiam? Hi hi, Jesu 
ahi hi! Amah in 
a lian Tankhiapa 
hi a, a gilo Satan 
kiang panin hong 
kilei na aman a 
pia dingpa ahi hi. 
Hun bei ciangin, 
Amah in leitung 
a thak in bawl 
dinga, eite kiang-
ah hong piakik ding hi.

NGAIHSUN-IN: Eite ading a hong sihna tawh, 
Jesu in a gilo Satan kiang panin eite tatna manh 

a pia khin zo hi. A sawt loin Amah tawh a omkhawm 
dingin innpi ah eite a hong la ding hi. Ni tawpni ciangin, 
Amah in leitung a etlawm in a bawlthakna i mu ding hi. 
Amah ei tawh a tawntung in hong teengkhawm ding hi. 
Ama a nahih na lung a dam hiam? Amah in Satan kiang 
panin nang hong tankhia khin cih mangngilh kei in.

FURTHER STUDY: Ruth 1–4; The Bible Story, vol. 
3, pp. 137–142.

© sweetpublishing.com; License—http://creativecommons.org/licenses/by-sa/3.0/



Additional resources: nature lessons, activities, music, 
Bible lessons, Scripture memory, and more.

THE STORY CORNER

Davy a Huihut Dan - Khen 3

Miss Darrow in unok paak koici ngah a, banghang in amah kipia cih thu Davy 
in a gen ding ngak gige hi. Davy in “Pasal khat in, a sawlna bangin sem ka 
hih manin hong piak ahi hi,” ci hi. “Tua leh phamawh kei, ahih zongin bang-

hang in kei hong pia nahi hiam?” ci-in Miss Darrow in a dong hi.
Davy a mai hong san hi.
Miss Darrow in “Thumaan hong gen ziau in” a ci 

hi.
Davy a lauh hangin thumaan gen hi. “Jesu adinga 

ka hih hi,” ci hi. “Ka Sabbath school sianu in, ei tung 
ah hong gilo-pente kiangah na hoih sep ding hong 
gen hi. Ahih hangin ken kong deih veve hi,” ci hi.

Themcik vei sung Miss Darrow in Davy hong en 
hi. Tua khit ciangin amah nakpi takin hong nui a 
Hulda in za ahih manin, “Bang thu piang hiam, tua 
zah-in Miss Darrow nuih za ngei keng,” ci hi.

Miss Darrow a nuih khit ciang in, Davy a tut-
phah nehsak-in, na thu khempeuh hong gen in a ci 
hi. A aw pen neem mahmah ahih manin Davy in a 
thu mang pah hi. Amah in nipi 13na sumpi thu a 
gen ciangin, puan thak lei nadinga sum a 
ngetlohna ahang Miss Darrow in hong 
tel ta hi. 

“Davy aw, tun ah, unok paak hong 
pia nahih manin, na sumpi dingin $5 
kong pia ding hi,” ci-in Miss Darrow 
in gen hi.

Davy in lungdam ko hi. “Ahih 
hangin hih pen keima thalawh-a ka ngah hilo p i 
bang pia thei ding ka hi hiam” ci hi.

Miss Darrow in a dak a ginsak ciangin, Hulda 
hong paikhia pah hi. “Hulda aw hih naupangpa in 
hong huh thei ding hiam? Amah in sangtuah ciangin 
sum zong nuam hi,” ci-in Miss Darrow in a dong hi. 

Huhna a ngah pen Hulda nuam mahmah hi. Davy 
in a sumpi dingin tua bangin sum na ngah hi. Miss 
Darrow na a sepsak cih pen kuamah in um theilo hi. 
Amah in naupangno khat nasemsak cih zong kuamah 
in um tuanlo hi.

Uncle Toby a ci na a, Davy in ni tawmkhat sung 

na sem loin a khoi ciangin, Miss 
Darrow in phawk mahmah hi. 
Amah in, a nuih mai leh a huihut 
tum pen phawk mahmah hi.

Hulda huh dingin Davy hong 
paikik ciangin Miss Darrow in a 
khan ah a sam hi. Amah in a kawi 
kawm in “Davy aw nang pen nau-
pang hoih mahmah hi teh” ci in, a 
nu sih zawh a khatvei na in Davy a kap hi.

Miss Darrow in nakpi in kawi hi. Tua ciangin, a 
thalawhsa sum a piak kawm in, “Tu in a lamdang khat 
nang ading ka nei hi. Kei in zong Sabbath 13na sumpi 
dingin na khat ka pia khia nuam hi, nang Sabbath 
school kahna ah ka khia nuam hi; tua ahih manin 

nangmah in na khiatsak in,” a cih kawmin 
lai-ip khat a pia hi. Tua lai ip sungah sum 

$100 leh laikhak, sabbath school sianu 
in a simkhiat ding khat a om hi. Davy 
in, “Miss Darrow aw, nang pen van-

tung mi khat hi niteh” ci-in gen hi. 
Maan mah hi. A sawt loin mite in Miss 

Darrow a kikheel lam hong thei uh hi. Ama tungah 
kilawm lo pipi in itna a lak ding Jesu in naupangno 
khat zang hi. Tua hang mah in Miss Darrow in Davy 
mah bangin Jesu it thei hi. Eite zong Miss Darrow leh 
Davy mah bangin Jesu a it naupang/khangnote ahi 
ciat dingin Pasian in hong deih hi. (Manta)

Adapted by Amy Sherrard


